
 

 “JOURNAL OF SCIENCE-INNOVATIVE  RESEARCH IN 

UZBEKISTAN”  JURNALI 

VOLUME 2, ISSUE 1, 2024. JANUARY 

ResearchBib Impact Factor: 8.654/2023            ISSN 2992-8869 

 

 

104 
   
    
  

 

 

 

 

Za’faron o‘simligi va uning kelib chiqish tarixi, inson salomatligiga 

ahamiyati 

 

UrDU, 231M-guruh magistranti Ho‘sinova Gulasal Shamsiddin qizi 

 

Annatatsiya. Ushbu maqolada za’faron o‘simligining inson salomatligidagi 

ahamiyati, kelib chiqish tarixi hamda za’faron o‘simligidan tayyorlanadigan dorivor 

choy haqida ma’lumotlar berib o‘tilgan.  

 

Kalit so‘zlar: yevropa, piyozboshli o‘simlik, triploid nav, stigma, onkologik 

kasallik, aromatik birikmalar. 

 

Za’faron o‘simligi gulsapsardoshlar oilasiga mansub piyozboshli o‘simlik 

hisoblanib, Yevropa, Osiyo va Amerikada yetishtiriladi. Za’faron o‘simligi 

mamlakat iqtisodiyotida katta ahamiyatga ega o‘simlik hisoblanadi, chunki za’faron 

ham dorivor ham ziravor o‘simlik hisoblanadi. Za’faron tarkibidagi aromatik 

birikmalar unga o‘ziga xos ta’m va hid beradi, bu esa o‘z navbatida za’faron 

qo‘shilgan ichimlik va taomlarni juda lazzatli va shifobaxsh bo‘ladi. 

Aslida Za’faron o‘simligi ikkita noma’lum turning tasodifiy chatishishidan 

kelib chiqqan tur hisoblanadi, unda sakkizta uchlik – triploid nav bo‘lganligi sababli, 

uni urug’idan ko‘paytirishning iloji yo‘q. Za’faron o‘simligini faqatgina vegetativ 

usulda – piyozboshlari orqali ko‘paytiriladi, bu esa o‘z navbatia za’faronning 

qiymatini yanada orttiradi. Har bitta gulda faqatgina 3 ta stigma mavjud bo‘lib, 

yaroqli bo‘lgan 1 kg stigma to‘plash uchun 150 000 dona guldagi stigmalarni yig’ib 

chiqish talab etiladi. Bundan tashqari, za’faron gullay boshlashidan 24 soat o‘tib 

gullari qurib tusha boshlaydi, bu esa uni tezkorlik bilan yig’ib olish lozimligini 

bildiradi. Bu jarayonni yana bir nozik tamoni esa gullarini qo‘lda yig’ib olish 

kerakligi hisoblanadi.  

Bugungi kundagi ko‘pchilik onkologik kasalliklarga shifo, ziravorlar sultoni 

bo‘lgan gulsafsardoshlar oilasiga mansub za’faron o‘simligi - Eronda, Crocus 

cartwrightianus kelib chiqqan deb tahmin qilinadi. Za’faron o‘simligi steril triploid 

nav hisoblanib, har bir to‘plamda 8 ta xromasomani jamlaydi va 24 tani hosil qiladi. 

Buning natijasida Crocus sativus urug’idan ko‘paya olmaydi. Uni faqatgina 

vegetativ usulda – piyozchalaridan ko‘paytirish mumkin. Shunga qaramasdan dunyo 

bo‘ylab za’faron yetishtirish plantatsiyalari yildan yilga oshib bormoqda.  

Bugungi kunda za’faronni Eron, Hindiston, Afg’oniston, Ispaniya, Italiya kabi 

mamlakatlarda yirik plantatsiyalari bor.  

Za’faron qo‘shib tayyorlgan choy ham o‘ziga xos xususiyatlarga ega. Masalan, 

asal bilan qo‘shib tayyorlangan za’faronli choy yuzlarimizni tiniqlashtiradi, 

oshqozon-ichak hamda buyrak hastaliklariga da’vo bo‘la oladi, sababi, za’faron 

tarkibidagi fitokimyoviy modda buyrak va oshqozon-ichaklardagi pH muhitga juda 

ham mos keladi va uni qayta tiklanishiga yordam bera oladi.  

Agar za’faronni asalga aralashtirib yuz va qo‘l terilariga surilsa, ularni 

oziqlanishiga va porlashiga ko‘makchi bo‘ladi. Biroq za’faronni homilador 

ayollarga tavsiya qilib bo‘lmaydi, sababi uning yuqori darajadagi pH muhiti 

homilanig erta tug’ilishiga sabab bo‘la oladi. 

Xulosa qilib aytadigan bo‘lsak, za’faron o‘simligi dorivor hamda ziravor 

o‘simlik hisoblanib, za’faron o‘simligi yetishtiradigan davlatlar iqtisodiyotiga juda 

katta foyda olib keladi. Za’faron o‘simligini yig’ib olish va yetishtirish qiyin 

bo‘lsada, ko‘pchilik davlatlar za’faron yetishtirish uchun har yili ko‘plab mablag’ 

ajratadilar. Yaqin yillardan beri O‘zbekiston Respublikasiga ham za’faron 

introduksiya qilinib, yetishtirila boshlandi. Bu esa o‘z navbatida xalqimiz uchun 

juda katta imkoniyatlar eshigini ochishi shubhasizdir. 

